
	Yn Bresennol (Aelodau)
	Blaenlythrennau
	Teitl
	Sefydliad

	Rowan Gardner
	RG
	Aelod Annibynnol, Cadeirydd y Pwyllgor Llywodraethu a Diogelwch Digidol
	Iechyd a Gofal Digidol Cymru (DHCW)

	David Selway
	DS
	Aelod Annibynnol, Is-gadeirydd y Pwyllgor Llywodraethu a Diogelwch Digidol
	Iechyd a Gofal Digidol Cymru (DHCW)

	Marilyn Bryan-Jones
	MBJ
	Aelod Annibynnol
	Iechyd a Gofal Digidol Cymru (DHCW)




	Yn bresennol
	Blaenlythrennau
	Teitl
	Sefydliad

	Julie Ash
	JA
	Pennaeth Gwasanaethau Corfforaethol
	Iechyd a Gofal Digidol Cymru (DHCW)

	Chris Darling
	CD
	Ysgrifennydd y Bwrdd
	Iechyd a Gofal Digidol Cymru (DHCW)

	Ifan Evans
	IE
	Cyfarwyddwr Gweithredol Strategaeth
(ar gyfer eitemau 3.1, 3.2, 3.5 yn unig)
	Iechyd a Gofal Digidol Cymru (DHCW)

	Paul Evans
	PE
	Pennaeth Ansawdd a Rheoleiddio
	Iechyd a Gofal Digidol Cymru (DHCW)

	Carwyn Lloyd-Jones
	CLJ
	Cyfarwyddwr TGCh
	Iechyd a Gofal Digidol Cymru (DHCW)

	Darren Lloyd
	DL
	Cyfarwyddwr Cyswllt Llywodraethu Gwybodaeth a Diogelwch Cleifion
	Iechyd a Gofal Digidol Cymru (DHCW)

	Rachael Powell
	RP
	Cyfarwyddwr Cyswllt Gwybodaeth, Deallusrwydd ac Ymchwil
	Iechyd a Gofal Digidol Cymru (DHCW)

	Keith Reeves
	KR
	Rheolwr Tîm Rheoli Gwasanaethau
	Iechyd a Gofal Digidol Cymru (DHCW)

	Carys Richards
	CR
	Rheolwr Cymorth Llywodraethu Corfforaethol
(Ysgrifenyddiaeth)  
	Iechyd a Gofal Digidol Cymru (DHCW)

	Michelle Sell
	MS
	Cyfarwyddwr Cynllunio a Pherfformiad a Phrif Swyddog Masnachol
	Iechyd a Gofal Digidol Cymru (DHCW)

	David Sheard
	DSH
	Cyfarwyddwr Cynorthwyol Trawsnewid Gwasanaethau
(dim ond eitem 3.5)
	Iechyd a Gofal Digidol Cymru (DHCW)

	Darren Griffiths
	DG
	 (yn arsylwi)
	Archwilio Cymru

	Julie Robinson
	JR
	Cydlynydd Llywodraethu Corfforaethol
(yn arsylwi)
	Iechyd a Gofal Digidol Cymru (DHCW)










	Ymddiheuriadau
	Teitl
	Sefydliad

	Rhidian Hurle
	Cyfarwyddwr Meddygol Gweithredol
	Iechyd a Gofal Digidol Cymru (DHCW)

	Sam Lloyd
	Cyfarwyddwr Gweithredol Gweithrediadau
	Iechyd a Gofal Digidol Cymru (DHCW)

	Laura Tolley
	Pennaeth Llywodraethu Corfforaethol
	Iechyd a Gofal Digidol Cymru (DHCW)



	Acronymau

	SHA
	Awdurdod Iechyd Arbennig
	DG&S
	Llywodraethu a Diogelwch Digidol

	NDR
	Adnoddau Data Cenedlaethol
	ADS
	Cymhwyso, Dylunio a Chymorth

	R&I
	Ymchwil ac Arloesi
	SRO
	Uwch Swyddog Cyfrifol

	DSPP
	Gwasanaethau Digidol ar gyfer Cleifion a’r Cyhoedd
	WEDS
	System Adrannau Achosion Brys Cymru

	WICIS
	System Wybodaeth Gofal Dwys Cymru
	WASPI
	Cytundeb Rhannu Gwybodaeth Bersonol Cymru

	GIG
	Gwasanaeth Iechyd Gwladol
	LINC
	Rhwydwaith Gwybodaeth Labordai Cymru

	IGDC (DHCW)
	Iechyd a Gofal Digidol Cymru 
	BAU
	Busnes fel Arfer

	Prifysgol Bae Abertawe
	Bwrdd Iechyd Prifysgol Bae Abertawe
	
	




	Rhif yr Eitem
	Eitem
	Canlyniad
	Cam Gweithredu i’w Gofnodi

	RHAN 1 — MATERION RHAGARWEINIOL

	1.1
	Croeso a Chyflwyniadau

Croesawodd Rowan Gardner, Aelod Annibynnol a Chadeirydd y Pwyllgor Llywodraethu a Diogelwch Digidol (RG) bawb i’r sesiwn gyhoeddus, gan gynnwys Darren Griffiths o Archwilio Cymru a oedd yn arsylwi’r cyfarfod.

	Nodwyd
	Dim i’w nodi

	1.2
	Ymddiheuriadau am Absenoldeb

Nodwyd ymddiheuriadau am absenoldeb gan:
· Rhidian Hurle, Cyfarwyddwr Meddygol Gweithredol
· Sam Lloyd, Cyfarwyddwr Gweithredol Gweithrediadau
· Laura Tolley, Pennaeth Llywodraethu Corfforaethol

	Nodwyd
	Dim i’w nodi

	1.3
	Datganiadau o Fuddiannau

Fel sy’n digwydd bob tro, er mwyn rheoli unrhyw wrthdaro posib a all godi yn ystod y cyfarfod, nodwyd bod RG yn gyd-sylfaenydd Precision Life, sy'n ymdrin â gwybodaeth am gleifion at ddibenion eilaidd, megis ymchwil, a chytunwyd, os ar unrhyw adeg pan nad yw'n briodol i RG Gadeirio, y byddai David Selway, Aelod Annibynnol ac Is-Gadeirydd (DS), yn cymryd yr awenau.

	Nodwyd
	Dim i’w nodi

	1.4
	Materion sy’n codi

Ni chodwyd unrhyw faterion.

	Nodwyd
	Dim i’w nodi

	RHAN 2 – AGENDA GYDSYNIO 
Dosbarthwyd eitemau ar yr agenda gydsynio cyn y cyfarfod a nodwyd nad oedd y Cadeirydd wedi derbyn unrhyw sylwadau ymlaen llaw.

	2.1
	Cofnodion y Cyfarfod Diwethaf
· Cyhoeddus
· Preifat - crynodeb 

Penderfynodd y Pwyllgor Llywodraethu a Diogelwch Digidol: 
GYMERADWYO Cofnodion y cyfarfod diwethaf ym Mai 2023
	Cymeradwywyd
	Dim i’w nodi

	2.2
	Blaengynllun Gwaith

Penderfynodd y Pwyllgor Llywodraethu a Diogelwch Digidol: 
NODI’r Blaengynllun Gwaith
	Nodwyd
	Dim i’w nodi

	RHAN 3 - PRIF AGENDA

	3.1 
	Cofnod Camau Gweithredu

Dan arweiniad Chris Darling, Ysgrifennydd y Bwrdd (CD) a nododd fod 1 cam gweithredu agored yn y parth cyhoeddus ar y pryd, a hwnnw ar y gweill gyda diweddariad ers y cyfarfod diwethaf ar 11 Mai wedi’i dderbyn a’i nodi yn y cofnod fel:

· 2023-02-02-A01 Diweddariad ar Drosolwg o’r Rhaglen Ddigidol: David Sheard i ymchwilio i’r amserlen er mwyn canfod sut a phryd y bydd buddion o’r Adnodd Data Cenedlaethol (NDR) yn cael eu hadrodd fel mecanwaith i fesur yr effaith ehangach ar y rhaglenni wrth i DHCW symud i ddull gweithredu sy’n canolbwyntio’n fwy ar gynnyrch.
DIWEDDARIADAU:
· 26/07/2023 Diweddariad ar Gamau Gweithredu: Mae’r prif ffocws yn parhau i fod ar adeiladu platfform a pharodrwydd i gynhyrchu; ETA 1 Awst 2023. Mae sesiynau i fynd at wraidd y mater wedi’u cynnal gyda Gweithredwyr DHCW, Llywodraeth Cymru a Chyfarwyddwyr Digidol Mai – Gorffennaf 2023. Mae Llythyr Ariannu NDR ar gyfer 23/24 bellach wedi'i sicrhau; gyda charreg filltir 4 yn gofyn am gynllun gwireddu buddion, wedi’i gymeradwyo gan berchnogion buddion erbyn 30 Medi 2023. Rydym ar fin dechrau darparu gwasanaeth gweithredu dros gyfnod o 8 wythnos sy'n cynnwys datblygu naratif a chynllun buddion.
· 03.05.2023 Mae tîm NDR yn cynnal sesiwn gwraidd y mater ar 4 Mai gyda'r Cyfarwyddwyr Gweithredol ynghylch cyflenwi NDR, sydd ei angen i alluogi gwireddu buddion NDR.”                                                                                       

Yn ogystal, rhoddodd Ifan Evans, Cyfarwyddwr Gweithredol Strategaeth (IE) ddiweddariad byw, gan nodi bod sicrwydd wedi’i sicrhau ar 1 Awst a bod y rhaglen NDR wedi mynd yn fyw gyda data cyfeirio, bod gwaith i addasu’r cyfathrebiadau i Fyrddau Iechyd, Ymddiriedolaethau a gwasanaethau ar draws y GIG yng Nghymru yn mynd rhagddo er mwyn egluro a gwerthu buddion y rhaglen, a bod y tîm yn awr yn bwriadu dechrau llenwi'r system â data defnyddiadwy.

Nodwyd y byddai diweddariadau rheolaidd yn cael eu darparu i'r pwyllgor wrth symud ymlaen ar y cynnydd yn gyffredinol ac y byddent yn cynnwys y fframwaith buddion a oedd yn cael ei ddatblygu fel mecanwaith i fesur y gydran allweddol hon, gan fwydo i mewn i adrodd ar werth cyffredinol y rhaglen.

Penderfynodd y Pwyllgor Llywodraethu a Diogelwch Digidol: 
DRAFOD y Cofnod Gweithredu.
	Trafodwyd
	Dim i’w nodi

	3.2
	Y Gofrestr Risg Gorfforaethol
Nododd CD fod 28 o risgiau ar y Gofrestr Risg Gorfforaethol ar hyn o bryd, a 22 ohonynt i'w hystyried gan y Pwyllgor hwn. Roedd 10 ohonynt yn cael eu cyfrif yn rhai preifat a byddent yn cael eu trafod yn y sesiwn breifat gyda'r 12 arall yn destun trafodaeth yn y sesiwn hon. Nodwyd y newidiadau canlynol i risgiau cyhoeddus a neilltuwyd i’r Pwyllgor hwn ers y cyfarfod diwethaf fel a ganlyn:
6 RISG NEWYDD
· DHCW0316	Cronni Dyled Dechnegol
Er bod hyn yn risg gyhoeddus nodwyd, oherwydd natur y cydrannau dan sylw, y byddent yn mynd at wraidd y mater yn y sesiwn breifat.

· DHCW0320	Ymddiriedaeth dinasyddion a rhanddeiliaid yn y defnydd o ddata Iechyd a Gofal Cymdeithasol
NododdDarren Lloyd, Cyfarwyddwr Cyswllt  Llywodraethu Gwybodaeth a Diogelwch Cleifion (DL) fod y risg hon wedi'i hail-lunio o amgylch ymgysylltu â'r cyhoedd a defnyddio gwybodaeth dinasyddion.

· DHCW0321	Cyllid cynaliadwy ar gyfer WASPI
Tynnodd DL sylw at y ffaith y byddai diweddariad y sesiwn breifat ar WASPI yn manylu ar gyfyngiadau ariannol y risg hon a sut mae'r tîm yn symud y fframwaith yn ei flaen.

· DHCW0322	Ariannu Cam 3 NDR
Nododd CD fod cyllid wedi'i gadarnhau ar gyfer y flwyddyn gyfredol er bod rhywfaint o ansicrwydd yn parhau ar gyfer y blynyddoedd i ddod. Ychwanegodd IE ei bod yn risg gynhenid ​​oherwydd y model ariannu, ac esboniodd wrth i’r NDR gylchredeg drwy ei gyfnodau 2 flynedd dros gylch oes 10 mlynedd y rhaglen y byddai rhywfaint o ansicrwydd yn parhau ar adegau, felly y byddai’r risg yn debygol o aros ar y gofrestr yn barhaol er mwyn ei rheoli'n weithredol.

CAM GWEITHREDU 01: CD i weithio gyda thîm y rhaglen NDR gyda’r bwriad o fwydo'n ôl i gyfarfod nesaf y pwyllgor ym mis Tachwedd.
· DHCW0323	Costau drosglwyddo i Ap a phlatfform Gwasanaethau GIG Cymru a chymorth gweithredol iddynt/ eu datblygiad parhaus 
Nododd IE y cyfyngiadau adnoddau wrth drosglwyddo’r ap o'r dull darparu gwasanaeth 3ydd parti sydd ar hyn o bryd dan ofal y cyflenwr KAINOS i ddull lle mae DHCW yn defnyddio'r timau ADS/DSPP, erbyn diwedd mis Mawrth.
Ychwanegodd IE fod yr ap yn parhau'n fyw fel gwasanaeth byw, gyda'r cymorth technegol cyfredol yn cael ei wneud trwy KAINOS, a gaiff eri ariannu gan DPIF. Cadarnhaodd fod cynllun wedi ei gytuno i drosglwyddo'r gwasanaeth i DHCW a oedd yn golygu secondio cydweithwyr ADS i'w hymgorffori yn nhîm KAINOS gyda'r bwriad o ôl-lenwi'r swyddi hyn.

· DHCW0324	Argaeledd Adnoddau i Gefnogi Rhaglen WICIS
Nododd IE fod y newidiadau yng ngofynion rhaglen WICIS yn ddylanwad ar hyn, ond gan nad oedd unrhyw oedi ar hyn o bryd yn yr amserlen ar gyfer gweithredu, roedd yn fater o reoli'r pwysau ar adnoddau dros y misoedd nesaf er mwyn cyflawni’r gwaith.

NEWID YN SGÔR 1 RISG
· DHCW0269	Gwasanaeth Newid - Warws Data
Roedd y risg wedi'i adolygu gan y perchennog gweithredol diwygiedig - gostyngwyd y sgôr.
Nododd CD, yn dilyn archwiliad mewnol, yr argymhellwyd rhannu risg y Gwasanaeth Newid yn 3, gyda 2 wedi'u dileu (nodir isod) a'u rheoli bellach ar lefel cyfarwyddiaeth o fewn Gweithrediadau, gyda'r 1 risg sy'n weddill bellach o dan ofal IE.

3 RISG WEDI EU DILEU
· DHCW0264	Addewid Data
Risg wedi'i hail-werthuso a'i disodli gan Risg DHCW0320
· DHCW0306	Gwasanaeth Newid - Olyniaeth NAWR Wedi'i Ail-enwi’n Gwydnwch Gwasanaeth Newid
Wedi ei Israddio i lefel Cyfarwyddiaeth ar gyfer ei rheoli unwaith y bydd y map ffordd ar gyfer NDR a DHCW0269 wedi'i rannu
· DHCW0307	Gwasanaeth Newid - Datblygiad ymatebol
Wedi'i chyfuno â DHCW0306 a'i gostwng i lefel Cyfarwyddiaeth i’w rheoli

Gwnaed sylwadau ychwanegol ar y risgiau canlynol:
· DHCW0292  Capasiti adnoddau dynol annigonol yn y timau seilwaith i ymgymryd â gweithgarwch a gweithgareddau busnes fel arfer (BAU) yn y cynllun blwyddyn
Nododd Carwyn Lloyd-Jones, (CLJ) fod y risg hon yn parhau ar y gofrestr wrth i waith barhau i fynd rhagddo oherwydd pwysau cytundebol o ran symud Canolfan Ddata 2, hyd nes y byddai llythyr ariannu swyddogol yn cael ei dderbyn, a’r pryd hynny gellid ei dileu.

· DHCW0299 Capasiti cyflenwyr i gefnogi gweithgareddau parodrwydd y Gwasanaeth Rhagnodi Electronig 
Gofynnodd RG am eglurhad pellach ar y risg hon a thynnodd IE sylw at y ffaith bod Cytundeb Adran 255 wedi’i gytuno gyda GIG Digidol a bod gwaith yn mynd rhagddo gyda GIG Lloegr a 2 gyflenwr meddalwedd yng Nghymru er mwyn lliniaru’r risg cymaint â phosibl, ond rhagwelwyd y byddai’r risg yn cael ei huwchgyfeirio yn fuan.

Penderfynodd y Pwyllgor Llywodraethu a Diogelwch Digidol: 
DRAFOD y Gofrestr Risg Gorfforaethol

	Trafodwyd
	
































Cofrestr Risg Gorfforaethol: CD i weithio gyda thîm y rhaglen NDR  gyda’r bwriad o fwydo'n ôl i gyfarfod nesaf y pwyllgor ym mis Tachwedd unrhyw enillion cyflym posibl unwaith y bydd y data wedi'i fewnbynnu.

	3.3
	Adroddiad Adolygu Digwyddiadau a Dysgu Sefydliadol

Cyflwynwyd gan Keith Reeves, Rheolwr Tîm Rheoli Gwasanaethau (KR), a Dirprwy Gadeirydd  Grŵp IRL, a nododd ei fod yn  cwmpasu'r cyfnod rhwng 1 Ebrill a 30 Mehefin.

Nodwyd bod 1 digwyddiad clinigol a fyddai'n cael ei adrodd yn fanylach yng nghyfarfod nesaf y Pwyllgor ym mis Tachwedd.

Gyda 9 adolygiad wedi’u cynnal, roedd y grŵp bellach yn canolbwyntio mwy ar adolygiadau thematig, gan edrych ar ddigwyddiadau lluosog er mwyn canfod themâu cyffredin a ffactorau cyfrannol.

Roedd y Cofnod Gweithredu yn cael ei symud i system bwrpasol, gyda'r bwriad o ysgogi gwelliannau parhaus mewn rheoli newid a fydd yn sail i'r gwaith parhaus yn y maes hwn.

Penderfynodd y Pwyllgor Llywodraethu a Diogelwch Digidol: 
DRAFOD yr Adroddiad Adolygu Digwyddiadau a Dysgu Sefydliadol er SICRWYDD

	Trafodwyd er Sicrwydd
	Dim i’w nodi

	3.4
	Adroddiadau Sicrwydd

I. Adroddiad Sicrwydd Llywodraethu Gwybodaeth

Cyflwynodd DL yr Adroddiad Sicrwydd Llywodraethu Gwybodaeth oedd yn nodi gwaith y tîm Llywodraethu Gwybodaeth o'r cyfnod 18 Ebrill i 7 Gorffennaf.

Cwestiynodd DS yr ystyriaeth a nodwyd yn Adolygiad Llywodraethu Sylfaenol/Asesiad Strwythuredig Archwilio Cymru , ynghylch yr angen am eglurder o ran arweinyddiaeth ac atebolrwydd, yn enwedig mewn meysydd fel LlG a Seiber, gan ofyn a oedd gan   Lywodraeth Cymru berchnogaeth ar hyn er mwyn i DL gysylltu â nhw i gael yr eglurder sydd ei angen, fel y nodwyd yn yr adolygiad. Cadarnhaodd DL ei fod yn dal i aros i glywed ond ei fod mewn cysylltiad â Llywodraeth Cymru.

Nodwyd bod gwaith yn parhau ar y Strategaeth Llywodraethu Gwybodaeth newydd gyda'r bwriad o'i chwblhau dros y misoedd nesaf.

Roedd Safon Brydeinig 10008 wedi cael ei hail-ardystio.

Roedd gostyngiad bach yn y gydymffurfedd o ran 1 cais Rhyddid Gwybodaeth, a gymerodd fwy nag 20 diwrnod gwaith i weithio drwyddo oherwydd ei natur gymhleth, fodd bynnag cafodd y sawl a wnaeth y cais negeseuon cyson am hyn.  

a.	Pecyn Cymorth Llywodraethu Gwybodaeth Cymru
Nododd DL fod Pecyn Cymorth LlG 2022/23 DHCW wedi'i gwblhau, sef y cyntaf ar y platfform technegol newydd.

II. Adroddiad Sicrwydd Gwybodeg

Cyflwynwyd yr adroddiad gan Paul Evans, Pennaeth Ansawdd a Rheoleiddio (PE), a nododd y trosolwg o weithgarwch fel y’i hadolygwyd gan Grŵp Sicrwydd Gwybodeg Cymru dros y cyfnod rhwng Ebrill 2023 a Mehefin 2023, gan gadarnhau’r broses awtomeiddio i DS.

III. Adroddiad Sicrwydd Gwasanaethau Gwybodaeth

Cyflwynwyd yr adroddiad gan  Rachael Powell, Cyfarwyddwr Cyswllt Gwybodaeth, Deallusrwydd ac Ymchwil (RP), a nododd, ers dechrau Mai 2023, fod Grŵp Sicrwydd ISD wedi adolygu 11 o Gynlluniau Ansawdd Sicrwydd a chafodd 9 Adroddiad Achos Diogelwch a Pharodrwydd eu hystyried o ran yr effaith ar y Gwasanaethau Gwybodaeth, gyda 6 phrosiect yn mynychu'r ISDAG i gyflwyno i'r grŵp. Nodwyd bod y Weithdrefn Weithredu Safonol (SOP) ar gyfer y Grŵp Sicrwydd ISD wedi'i chymeradwyo gan y grŵp.

Roedd yr adolygiad blynyddol cyntaf yn cael ei gwblhau ar achrediad DHCW o dan Ddeddf yr Economi Ddigidol, a disgwylir i'r canlyniadau gael eu cyhoeddi ym mis Medi.

Roedd drafft diwygiedig fframwaith llywodraethu a sicrwydd Power BI  wedi bod trwy gyfarfodydd wythnosol o’r  Cyfarwyddwyr Gweithredol lle cafodd ei gymeradwyo ac o ganlyniad lleihawyd y risg cysylltiedig ar y gofrestr risg gorfforaethol.

Holodd Marilyn Bryan-Jones, Aelod Annibynnol (MBJ) faint o effaith a sylweddoliad a gafwyd, yn benodol mewn perthynas â’r NDR, gyda RP yn nodi bod y tîm ISD yn siarad â rhanddeiliaid allweddol ar hyn o bryd er mwyn ymgysylltu cymaint â phosibl i egluro beth y gellir ei gynnig a sut mae’n cael ei ddefnyddio, ledled GIG Cymru.

IV. Adroddiad Sicrwydd Strategaeth Ymchwil ac Arloesi

Cyflwynodd RP yr adroddiad yn nodi penodiad Rachel Gemine, Pennaeth Ymchwil ac Arloesi, a fynychodd y cyfarfod pwyllgor diwethaf ym mis Mai, wrth iddi barhau i arwain ar weithredu’r swyddogaeth Y&A a chefnogi’r gwaith o gyflawni’r Strategaeth Y&A, yn benodol o ran dangosfwrdd adrodd a oedd yn cael ei ddatblygu ac a fydd yn cael ei ddefnyddio i adrodd i'r pwyllgor unwaith y bydd wedi'i gwblhau.

Cafwyd trafodaeth ar arloesi yng Nghymru gyda DS yn cwestiynu'r dryswch oherwydd diffyg eglurder yn y maes. Cadarnhaodd RP fod Llywodraeth Cymru yn datblygu polisi arloesi cyhoeddus i Gymru a fyddai’n ychwanegu gwerth ac yn cefnogi’r maes sy’n datblygu, ochr yn ochr â datblygu’r NDR.

Amlygwyd a chadarnhawyd bod DHCW yn gweithio’n agos gydag Academi Gwyddor Data Prifysgol Caerdydd, o ran cynlluniau graddedigion a gwaith prosiect y llynedd, ar ôl datblygu perthynas waith gref sy’n cynnig manteision i’r ddwy ochr dan sylw.

Penderfynodd y Pwyllgor Llywodraethu a Diogelwch Digidol: 
NODI’R adroddiadau er SICRWYDD.

	Nodwyd er Sicrwydd
	Dim i’w nodi 

	3.5
	Diweddariad ar Drosolwg o’r Rhaglen Ddigidol

Tynnodd David Sheard, Cyfarwyddwr Cynorthwyol Trawsnewid Gwasanaethau (DSH) sylw at y rhaglenni canlynol o fewn y portffolio gyda statws COG Coch:

· Mae prosiect System Adrannau Achosion Brys Cymru (WEDS) yn aros yn Goch. Y brif anhawster yw problemau parhaus yn y system sy'n effeithio ar Uned Mân Anafiadau Castell-nedd Port Talbot. Ni fydd Bwrdd Iechyd Prifysgol Bae Abertawe yn ymestyn y prosiect i safleoedd pellach hyd nes y caiff y broblem hon ei datrys, sy'n gofyn am newid seilwaith mawr.  Mae'r cyflenwr wedi cynnig i SBU y gallai letya’r datrysiad ar y safle. Mae SBU yn ystyried y cynnig hwn. 

· Mae System Wybodaeth Gofal Dwys Cymru (WICIS) yn wedi ei graddio’n Goch. Daeth y prosiect yn erbyn problemau mawr yn bennaf gyda gweithrediad y ffeil cyffuriau a meddyginiaethau a ddarganfuwyd yn hwyr yn UAT, a hynny’n atal y prosiect rhag mynd yn fyw am 10 mis. Mae'r prosiect yn parhau i weithio gyda'r cyflenwr a'r defnyddwyr terfynol tuag at ddyddiad mynd yn fyw diwygiedig yn Ysbyty'r Grange, ond mae'r oedi a'r gofynion swyddogaethol ychwanegol wedi arwain at gynnydd mewn costau a diffyg cyfalaf. Mae nifer o opsiynau yn cael eu hystyried er mwyn mynd i'r afael â'r diffyg hwn, gan gynnwys cais am arian canolog ychwanegol ac ailbroffilio'r cynllun gweithredu. 

· Mae Rhaglen Rhwydwaith Gwybodaeth Labordai Cymru (LINC) wedi ei graddio’n Goch. Ar 13 Mehefin 2023, cyd-gytunodd GIG Cymru a Citadel Health i ddod â’r contract ar gyfer gweithredu System Rheoli Gwybodaeth Labordai i ben. Mae Cynllun Wrth Gefn LINC bellach wedi'i roi ar waith a rhoddwyd diweddariad i bob Bwrdd Iechyd/Ymddiriedolaeth trwy Fwrdd Rhaglen LINC a'r Byrddau Iechyd/Ymddiriedolaethau yn eu cyfarfodydd ym mis Gorffennaf. 

· Mae'r Rhaglen Gwybodeg Canser wedi'i graddio'n Goch. Roedd llwyddiant mis Tachwedd yng Nghanolfan Ganser Felindre pan aeth cam 1 o'r datrysiad yn fyw, yn cynnwys datblygiadau WPAS a WCP sy'n golygu bod Felindre yn llai dibynnol ar yr hen ddatrysiad CANISC. Fodd bynnag, parheir i flaenoriaethu gwaith Cam 2 gan fod disgwyl i gyllid y prosiect ddod i ben ym mis Mawrth 2024. Ni ellir cyflawni cwmpas llawn y datrysiad o fewn yr amser a'r adnoddau sydd ar gael. Mae gwaith yn mynd rhagddo gyda phob bwrdd iechyd i gyflwyno swyddogaethau Setiau Data Canser a thimau amlddisgyblaethol.

Mynegodd IE yr angen am fwy fyth o eglurder ynghylch trefniadau llywodraethu rhaglenni, yn dilyn adolygiad a gwblhawyd gan Steve Coombe a dynnodd sylw at rywfaint o amwysedd ynghylch cyfrifoldeb Uwch-berchnogion Risg rhaglenni. Awgrymodd y byddai Llywodraeth Cymru nawr yn rhoi rhywfaint o eglurder cyffredinol ynghylch pwy sy’n atebol wrth edrych tua’r dyfodol.

Ychwanegodd CD fod llythyrau a anfonwyd gan Lywodraeth Cymru at Uwch-berchnogion Risg yn amlinellu atebolrwydd personol am gyflawni eu rhaglenni priodol ond yn dilyn ymdrech ar y cyd â Llywodraeth Cymru rhagwelwyd y byddai hyn yn debygol o newid i’r safle gyda Helen Thomas, Prif Swyddog Gweithredol, DHCW, yn Swyddog Atebol ar gyfer y rhaglenni a letyir gan DHCW.

Cafwyd trafodaeth am dwf DHCW wrth i fwy o raglenni drosglwyddo, y cymhlethdod ynghlwm â hynny,  y cynnydd mewn gwaith, yr adnoddau a'r cyllid sydd eu hangen i barhau i gefnogi hyn a'r effaith y byddai'n parhau i'w chael ar allu DHCW i reoli'r risgiau dan sylw. Cytunwyd bod angen tynnu sylw Bwrdd yr Awdurdod Iechyd Arbennig at hyn ym mis Medi.

Penderfynodd y Pwyllgor Llywodraethu a Diogelwch Digidol: 
NODI’r Diweddariad ar Drosolwg o’r Rhaglen Ddigidol er SICRWYDD.

	Nodwyd er Sicrwydd
	Dim i’w nodi

	RHAN 4 - MATERION I GLOI

	4.1
	Unrhyw Faterion Brys Eraill
Nid oedd unrhyw faterion brys eraill i’w nodi.
	Nodwyd
	Dim i’w nodi

	4.2
	Eitemau ar gyfer Adroddiad Crynhoi Cynnydd y Cadeirydd i'r Bwrdd
Nodwyd yr eitemau i'w cynnwys yn Adroddiad Crynhoi Cynnydd y Cadeirydd i Fwrdd yr Awdurdod Iechyd Arbennig ym mis Medi fel a ganlyn;
· Y cynnydd da a'r adrodd llwyddiannus parhaus ar y gwaith cyffredinol a wnaed trwy'r adroddiadau Sicrwydd;
· Yr angen i amlygu nifer y risgiau newydd sy'n cael eu huwchgyfeirio i'r gofrestr risg y mae'r model ariannu presennol yn effeithio arnynt;
· Yr her sefydliadol ynghylch adnoddau a'r effaith gynhenid ​​ar gyflawni rhaglenni allweddol.

	Nodwyd
	Dim i’w nodi

	4.3
	Dyddiad y cyfarfod nesaf

Cadarnhawyd y bydd cyfarfod nesaf y Pwyllgor Llywodraethu a Diogelwch Digidol yn cael ei gynnal ar 2 Tachwedd 2023 am 1.00pm.

	Nodwyd
	Dim i’w nodi

